
Inatsisartut suleriaasianni § 37 naapertorlugu apeqqut manna Naalakkersuisunut saqqummiuppara: 

Apeqqutit: 

1. Pisortanit ikiorsiissutit pillugit Naalakkersuisut sunik pilersaaruteqarpat? Iluarsiissu-

tissanik qanoq ittunik suliaqassamaarpat?  

2. Pisortanit ikiorsiissutit ukiumoortumik aningaasanngorlugit tunniunneqartartut 

qanoq amerlatigippat?  

3. Naalakkersuisut pisortanit aningaasanik rekvisitionit (pappialat) atorlugit 

tunniussisoqarsinnaanera eqqarsaatigisimavaat?  

(Inatsisartuni ilaasortaq Laura Táunâjik, Siumut) 

 

Tungavilersuut:  

Pisortanit ikiorsiissutinik pissarsinerminni ulluinnarni pisariaqartitaminnut soorlu nerisassanut, 

atisanut aamma nioqqutissanik ulluinnarni pisariaqartitanut allanut taarsiullugu, imigassamut 

aamma aanngajaarniutinut allanut aningaasanik atuisartut, amerlaqaat. Imigassartortoqartillugu 

meeqqat aamma ilaqutariinni ilaasortat allat imigassartorneq ajortut avaanngusuttarput aamma 

ilaqutaasut imertut pissusilersuutaannuk ajuusaaruteqarneq misigisarpaat. Takussutissaqartinne-

qarpoq, ilaqutariinni imigassamik atorluisoqarnerani meerartaasut inersimasunit imigassartorsi-

masunit akulikinnerusumik naapertuutinngitsumik kinguaassisuutitigut atornerlunneqartarnerat, 

Pissutsit taamaattut akuersaarneqarsinnaanngiluinnarput. 

Aammattaaq ilisimavarput annersaasarnerit amerlanersaat imigassartorsimanermut tunngatin-

neqartarmata. 

Peqqissaartumik misissuisoqarnissaa kissaatigineqarpoq; pisortanit ikiorsiissutit aningaasanngor-

lugit tunniunneqartarnerannut atatillugu naalakkersuinikkut sunniutigisaa (imminut iluaqutissar-

siornermut ikiuut), inunnik imigassartornermik atornerluisut atornerluinerminniiginnarnissaanut 

taarsiullugu ikiunissaq, soorluttaaq paasissallugui soqutiginaateqartoq ikiorsiissutit inuttavissa-

minnut tunniunneqartarnersut, inunnut naleqqulluartumik pisariaqartitsisunut.  

Kissaatigaara apeqqutima ullut suliffiusut qulit iluanni akineqarnissaa. 

 


